
ՀՀ  քաղաքաշինության նախարարություն 2015-08-20 թիվ 01/12.2/4703-15
գրություն
	
1. վերնագրում «թիվ» բառը փոխարինել «N» տառով:


	
1. Ընդունվել է



	
1. Նախագծում կատարվել է համապատասխան փոփոխություն:

	
	2. 1-ին կետի 7-րդ ենթակետում «5-րդ կետում» բառերը փոխարինել «5-րդ սյունակում» բառերով:
	2. Ընդունվել է
	2. Նախագծում կատարվել է համապատասխան փոփոխություն:

	
ՀՀ արտաքին գործերի նախարարություն
2015-08-17 թիվ 1111/479651-15 
գրություն

	
Դիտողություններ և առաջարկություններ չկան:

	
	

	
ՀՀ առողջապահության նախարարություն  2015-08-24 թիվ  ԱՄ/11.2/9831-15 գրություն
	
1. ՀՀ կառավարության 2014 թվականի փետրվարի 27-ի թիվ 303-Ն որոշմամբ հաստատված հավելվածի 4-րդ կետն ուժը կորցրած ճանաչել` հետևյալ հիմնավորմամբ.  
Բժշկական սխալները բժշկական գործունեության ցավալի, բայց անխուսափելի բաղկացուցիչն են կազմում: Մասնագիտական գործունեության ընթացքում սխալները բժիշկներին ուղեկցում են, քանի որ անհնար է բացառել մարդկային գործոնը:
ՀՀ առողջապահության նախարարության ուսումնասիրությունների համաձայն, «բժշկական սխալ» հասկացության միջազգայնորեն ընդունված միանշանակ սահմանումը բացակայում է:
Համաձայն ուսումնասիրությունների, «բժշկական սխալ» եզրույթը առավելապես կիրառվում է բժշկագիտական գրականության մեջ, սակայն այստեղ ևս միատեսակ մոտեցումը բացակայում է: 
 «Բժշկական սխալ» հասկացության ամենատարածված սահմանումների  վերլուծությունը թույլ է տալիս  եզրակացնել, որ  գոյություն ունեն «բժշկական սխալ» հասկացության հիմնական երկու տարբեր խումբ մեկնաբանություններ, մասնավորապես.
      1.Պատասխանատվությունը բացառող բժշկական սխալ.
     Բժշկական սխալ, որի դեպքում բժշկական աշխատողն ենթակա չէ քրեական կամ որևէ այլ պատասխանատվության, քանի որ սխալը արդյունք  է օբյեկտիվ պատճառների: Տվյալ դեպքում  «բժշկական սխալ» է համարվում  բժշկական աշխատողի մասնագիտական գործունեության ընթացքում կատարված սխալը, երբ բացառվում է անզգուշությունը: Այս դեպքում բժշկի գործողության կամ անգործության հիմքում ընկած է  բուժման կամ հետազոտման մեթոդների անկատարությունը, պացիենտի մոտ հիվանդության ընթացքի անկանխատեսելիությունը, առկա գիտելիքների գործնականում կիրառելու անընդունակությունը և փորձի անբավարարությունը:
      2.Պատասխանատվություն առաջացնող բժշկական սխալ.
      Այս դեպքում, բժշկական սխալը պայմանավորված է մեղքի առկայությամբ և արդյունք է բժիշկների մասնագիտական պարտականությունների չկատարման կամ ոչ պատշաճ կատարման, որի արդյունքում պացիենտին անզգուշությամբ  հասցվում է վնաս:
    ՀՀ առողջապահության նախարարության կարծիքով, 1-ին տարբերակը առավել ճշգրիտ է սահմանում բժշկական սխալ եզրույթի բովանդակությունը, իսկ 2-րդ սահմանումն, ըստ էության, վերաբերում է բժշկի մասնագիտական պարտականությունների չկատարմանը կամ ոչ պատշաճ կատարմանը, որի համար պատասխանատվություն սահմանող դրույթներ ՀՀ օրենսդրության մեջ արդեն իսկ առկա են:
Մասնավորապես, ՀՀ քրեական օրենսգիրքը սահմանում է պատասխանատվություն հետևյալ արարքների համար.
ա.անզգուշությամբ մահ պատճառել (օրենսգրքի 109-րդ հոդված), եթե մահը առաջացել է բժշկի ոչ իրավաչափ գործողությունների արդյունքում.
բ.անզգուշությամբ առողջությանը ծանր վնաս պատճառելը (օրենսգրքի 120-րդ հոդված) բժշկի ոչ իրավաչափ գործողությունների արդյունքում.
գ.անզգուշությամբ առողջությանը միջին ծանրության վնաս պատճառելը (օրենսգրքի 121-րդ հոդված) բժշկի ոչ իրավաչափ գործողությունների արդյունքում.
դ.բժշկական օգնություն և սպասարկում իրականացնողների կողմից մասնագիտական պարտականությունները չկատարելը կամ ոչ պատշաճ կատարելը (օրենսգրքի 130-րդ հոդված): 
       Իսկ վարչական իրավախախտումների վերաբերյալ օրենսգիրքը պատասխանատվություն է սահմանում հետևյալ արարքների համար. 
ա.բժշկական օգնություն և սպասարկում իրականացնելու կանոնները խախտելու համար (օրենսգրքի 47.1-րդ հոդված),
բ.կամավոր բժշկական ամլացում կատարելու կարգը կամ պայմանները խախտելու համար(օրենսգրքի 47.2-րդ հոդված):
Գիտակցելով բժշկական գործունեությունը հնարավորինս կանոնակարգելու, բժիշկների պարտականությունների և պատասխանատվության շրջանակը հստակեցնելու անհրաժեշտությունը, ՀՀ առողջապահության նախարարության կողմից ձեռնարկվել են մի շարք միջոցառումներ` հիշյալ բացերի վերացման ուղղությամբ: 
Մասնավորապես, ՀՀ առողջապահության նախարարության առաջարկով ՀՀ կառավարության 2015 թվականի հունվարի 15-ի թիվ 111-Ն որոշման մեջ ներառվել են մի շարք ուղղություններ, որոնք ուղղված են այս խնդիրների վերհանմանը և լուծմանը: Այսպես, հիշյալ որոշմամբ հաստատված հավելված 2-ի 46-րդ կետի համաձայն, որպես 2015 թվականի գերակա խնդիր է սահմանվել  բժշկական օգնության և սպասարկման որակի կառավարման բարելավման նպատակով ապացուցողական գործելակարգերի ներդրումը, որոնց առկայությունը հնարավորություն կտա ապահովել Հայաստանի Հանրապետության ամբողջ տարածքում հիվանդությունների և վիճակների բուժման միասնական մոտեցումներ և որակյալ ծառայությունների տրամադրում: Ընթացիկ տարում կմշակվեն և կհաստատվեն մի շարք կլինիկական ուղեցույցներ, գործելակարգեր, բժշկական, ստոմատոլոգիական, դեղագիտական, հանրային առողջապահական մասնագիտությունների և նեղ մասնագիտությունների որակավորման բնութագրեր, ինչը առանձին հիվանդությունների և վիճակների մասով կհստակեցնի բուժման գործընթացները, բժիշկների պարտականությունների և պատասխանատվության շրջանակները:
       Բացի այդ Ազգային ժողովի կողմից առաջին ընթերցմամբ ընդունված «Բնակչության բժշկական օգնության և սպասարկման մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծում առաջարկվել է սահմանել  «կլինիկական ուղեցույց», «պետության կողմից երաշխավորված բժշկական օգնության և սպասարկման չափորոշիչ», «գործունեության ընթացակարգ», «մասնագիտական բնութագիր», հասկացությունները և դրանց ընդունման լիազոր մարմնին, իսկ Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին ՀՀ օրենքի նախագծով առաջարկվել է  վարչական պատասխանատվություն սահմանել հիվանդի վարման գործելակարգի  կամ գործունեության ընթացակարգով կամ պետության կողմից երաշխավորված բժշկական օգնության և սպասարկման կազմակերպման չափորոշչով սահմանված պահանջները չապահովելու կամ ոչ պատշաճ ապահովելու, հիվանդի վարման գործելակարգով կամ գործունեության ընթացակարգով կամ պետության կողմից երաշխավորված բժշկական օգնության և սպասարկման կազմակերպման չափորոշչով սահմանված պահանջները չկատարելու կամ ոչ պատշաճ կատարելու համար: 
Միևնույն ժամանակ, բժշկական սխալը բացառելու (նվազեցնելու) նպատակով կարևոր է  ապահովել առողջապահության բնագավառում մասնագիտական գործունեություն իրականացնող ֆիզիկական անձանց մասնագիտական կարողությունների, ունակությունների և հմտությունների զարգացման անընդհատությունը: Այս պահանջը ապահովելու համար` նախագծով առաջարկվում է  ներդնել շարունակական մասնագիտական զարգացման ինստիտուտը:       
Ամփոփելով վերը նշվածը և նկատի ունենալով, որ «բժշկական սխալ» հասկացության համընդհանուր ընդունված սահմանում չկա, իսկ դրա օրենսդրությամբ սահմանելը բերելու է տարընթերցումների և տարաբնույթ մեկնաբանությունների, հաշվի առնելով, որ ներկայում իրականացվում են մի շարք  աշխատանքներ հստակեցնելու  բժիշկների մասնագիտական իրավունքների, պարտականությունների, պատասխանատվության շրջանակները, կարծում եմ, որ «բժշկական սխալ»  հասկացության սահմանումը օրենսդրությամբ բավարար հիմնավորված չէ:
	
1. Չի ընդունվել
	
1.  Բարձրացված հարցի կապակցությամբ հայտնում ենք, որ «բժշկական սխալ» տերմինի օրենսդրական ամրագրումը էական նշանակություն կարող է ունենալ առողջապահության ոլորտի կարգավորման համար: Բայցի այդ, ինչպես երևում է Հայաստանի Հանրապետության առողջապահության նախարարության կողմից ներկայացված հիմնավորումից` նշված ուղղությամբ մի շարք քայլեր արդեն իսկ իրականացվել են: Գտնում ենք, որ վերջին շրջանում տեղի ունեցած բժշկական սխալների հետ կապված դեպքերի պարագայում նշված կետի վերացումը կարող է բացասական արձագանք գտնել հանրային կարծիքի շրջանում: Ուստի, հաշվի առնելով վերոգրյալը և այն հանգամանքը, որ որպես նշված կետի կատարման վերջնաժամկետը 2016 թվականի չորրորդ եռամսյակն է, ՀՀ կառավարության 2014 թվականի փետրվարի 27-ի թիվ 303-Ն որոշմամբ հաստատված հավելվածի 4-րդ կետն ուժը կորցրած ճանաչելը գտնում ենք ոչ նպատակահարմար: 

	ՀՀ կրթության և գիտության նախարարություն  2015-08-20 թիվ  01/10/9465-15 գրություն
	Դիտողություններ և առաջարկություններ չկան:
	





	
           






	ՀՀ մշակույթի նախարարություն  2015-08-20 թիվ  03/3.1/4433-15 գրություն
	Դիտողություններ և առաջարկություններ չկան:
	
	

	ՀՀ սպորտի և երիտասարդության հարցերի նախարարություն  2015-08-18 թիվ  1/5.1/1079-15 գրություն
	Դիտողություններ և առաջարկություններ չկան:
	
	

	ՀՀ ԿԱ անշարժ գույքի կադաստրի պետական կոմիտե  2015-08-19 թիվ  ԱՄ/5530-15 գրություն
	Դիտողություններ և առաջարկություններ չկան:
	
	

	ՀՀ ՏԿՆ միգրացիոն  պետական ծառայություն  
2015-08-20 թիվ  01/12/3466-15 գրություն
	Դիտողություններ և առաջարկություններ չկան:
	
	

	ՀՀ ազգային անվտանգության խորհուրդ 
2015-08-17 թիվ  
ԱԽ-1/348 գրություն
	Դիտողություններ և առաջարկություններ չկան:
	
	

	ՀՀ սփյուռքի նախարարություն  2015-08-19 թիվ  16.1/1891-15 գրություն
	Դիտողություններ և առաջարկություններ չկան:
	
	

	ՀՀ մարդու իրավունքների պաշտպան  
2015-08-18 թիվ  01/13.3/4195-15 գրություն
	Դիտողություններ և առաջարկություններ չկան:
	
	

	ՀՀ աշխատանքի և սոցիալական հարցերի նախարարություն
2015-08-21 թիվ  ԱԱ/ՀՄ-2-3/7423-15 գրություն
	Դիտողություններ և առաջարկություններ չկան:
	
	

	ՀՀ ԿԱ ազգային անվտանգության ծառայություն  
2015-08-19 թիվ  11/840 գրություն
	Դիտողություններ և առաջարկություններ չկան:
	
	

	
ՀՀ բնապահպանության նախարարություն
2015-08-24 թիվ  1/04.3/11843-15 գրություն
	
1.Նախագծի 1-ին կետի 16-րդ ենթակետի «2016թ. երրորդ եռամսյակ» բառերն փոխարինել «2017թ. երրորդ եռամսյակ» բառերով: 
  ՀՀ կառավարության 2014 թվականի փետրվարի 27–ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» N303-Ն որոշման հավելվածի 97-րդ կետով ամրագրված է ՀՀ բնապահպանության նախարարության կողմից «Էկոլոգիական քաղաքականության մասին» ՀՀ օրենքի նախագիծը (այսուհետ` Օրենքի նախագիծ) ՀՀ կառավարություն ներկայացնելու մասին միջոցառումը, որի իրականացման  համար ժամկետ է սահմանված 2015թ. 2-րդ եռամսյակը: Ներկայումս խիստ անհարաժեշտություն է նշված ժամկետի երկարաձգումը 2017թ. 3-րդ եռամսյակը:
Օրենքի նախագծի հիմնական կարգավորման առարկան հանդիսանում է ՀՀ բնապահպանական օրենսդրությամբ չկարգավորված այն հարաբերությունների կարգավորումը, որոնք ընդհանուր են շրջակա միջավայրի բոլոր բաղադրիչների համար (Բաժիններ` (1) Ընդհանուր դրույթներ, այդ թվում` ոլորտը կարգավորող օրենքներում առկա նույնաբնույթ սահմանումների իդենտիֆիկացում, (2) Բնապահպանական համալիր պլանավորում, որը նախատեսում է հատուկ պլանավորումն ու տարբեր պլանավորման տեսակներում բնապահպանական պլանավորման ինտեգրում, (3) Ֆինանսական գործիքներ, (4) Վնաս և պատասխանատվություն, (5) Էկոպիտակավորում, (6) Բնական ռեսուրսների համալիր պահպանություն ու կայուն օգտագործում, էկոհամակարգի կառավարում և էկոհամակարգային ծառայություններ, (7) Բնապահպանական մոնիթորինգ և տեղեկատվություն (8) Բնապահպանական համալիր թույլտվություններ, պարզ ընթացակարգով տրվող թույլտվություններ և թույլտվություն չպահանջող կայանքներ` ծանուցման սկզբունքով): Օրենքի նախագծի նման բովանդակությունն ու բաժինների միջև փոխկապակցվածությունը համապատասխանում է «Էկոլոգիական քաղաքականության մասին»  ՀՀ օրենքի  նախագծի  հայեցակարգային  մոտեցումներին  հավանություն տալու մասին» ՀՀ կառավարության 23.06.2011թ. N 24 նիստի արձանագրային որոշման 4-րդ կետով հավանության արժանացած հավելվածի բովանդակությանը: 
Օրենքի 1-7-րդ բաժինների նախագծի նախնական տարբերակը մշակվել է, բացառությամբ նախագծի 8-րդ` «Բնապահպանական համալիր թույլտվություններ, պարզ ընթացակարգով տրվող թույլտվություններ և թույլտվություն չպահանջող կայանքներ» բաժնից, որը պահանջում է "մեկ պատուհան" սկզբունքի կիրառմամբ էկոհամակարգային կառավարման համակարգի ներդրում, որի նպատակով 2013թ-ից մինչև 2015թ. մարտ ամիսը ՀՀ բնապահպանության նախարարության ներքո իրականացվել է «Աղտոտման համալիր կանխարգելման և հսկման համակարգի ներդրման նպատակով Հայաստանի Հանրապետության բնապահպանության նախարարության հզորությունների զարգացում» (ԱՀԿՀ/IPPC) ԵՄ Թվինինգ ծրագիրը: Այն ներառել է նաև օրենսդրական կարգավորումներ, որի շրջանակներում տրված առաջարկությունների հիման վրա ԵՄ օրենսդրության հետ համադրելով պետք է մշակվի բնապահպանական թույլտվությունների նոր համակարգի ներդրմանն անհրաժեշտ օրենքով կարգավորման ենթակա գործուն մեխանիզմներ ու պահանջներ, ինչպես նաև բնապահպանական մի շարք օրենքներում կատարվեն փոփոխություններ: 
Բնապահպանական թույլտվությունների նոր համակարգի ներդրմանն անհրաժեշտ օրենքով կարգավորման ենթակա գործուն մեխանիզմների ու պահանջների, ինչպես նաև բնապահպանական մի շարք օրենքներում փոփոխություններ կատարելու գործընթացի իրականացումը պահանջում է միջազգային փորձագետների ներգրավում, որի համար ներկայումս բանակցություններ են տարվում համապատասխան օժանդակությունն ստանալու ուղղությամբ:
Հաշվի առնելով ԵՄ անդամ երկրներում ներդրված բնապահպանական համալիր և պարզ ընթացակարգով թույլտվությունների համակարգի երկար տարիների փորձը, միջազգային փորձագետների օժանդակությամբ Օրենքի նախագծի 8-րդ բաժնի և դրանից բխող այլ իրավական ակտերի նախագծերի մշակումը կերաշխավորի Հայաստանում նման կարևորագույն խնդրի լուծման իրատեսական պահանջների օրենսդրական կարգավորումը, որի համար անհրաժեշտություն է ՀՀ կառավարության 2014 թվականի փետրվարի 27-ի   N303-Ն որոշման հավելվածի 97-րդ կետով ամրագրված միջոցառման կատարման ժամկետը մինչև 2017 թվականի 3-րդ եռամսյակ երկարաձգելը: 
	
1. Չի ընդունվել
	
1. Հայաստանի Հանրապետության կառավարության 2014 թվականի փետրվարի 27–ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» N303-Ն որոշումն ընդունվել է Հայաստանի Հանրապետության Նախագահի 2012 թվականի հոկտեմբերի 29-ի «Մարդու իրավունքների պաշտպանության ազգային ռազմավարությունը հաստատելու մասին» ՆԿ-159-Ն կարգադրության 2-րդ կետի համաձայն: Հիշյալ կարգադրության հավելվածի 47-րդ կետի համաձայն` Ռազմավարության ընդունումից հետո` վեցամսյա ժամկետում, ՀՀ կառավարության կողմից կմշակվի Գործողությունների ծրագիր 2013-2016թթ. համար` ներառելով նաև պատասխանատու մարմինները, կատարման ժամկետները, ֆինանսավորման աղբյուրները և կատարողականի ցուցանիշները: Ուստի հայտնում ենք, որ առաջարկը չի ընդունվել, քանի որ  Գործողությունների ծրագիր մշակված է 2013-2016թթ համար:

	ՀՀ հեռուստառադիոյի ազգային հանձնաժողով 
2015-08-19 թիվ  
01-439 գրություն
	Դիտողություններ և առաջարկություններ չկան:

	
	

	Երևանի քաղաքապետարան
2015-08-19 թիվ  
01/7-43576h գրություն
	Դիտողություններ և առաջարկություններ չկան:

	
	

	
ՀՀ Կենտրոնական ընտրական հանձնաժողով
2015-08-21 թիվ 
01-321 գրություն
	
1. Նախագծի 1-ին կետի 3-րդ ենթակետով առաջարկվում է «26-րդ կետի 4-րդ սյունակում «2015թ.առաջին եռամսյակ» բառերը փոխարինել ... բառերով», սակայն ՀՀ կառավարության 2014 թվականի փետրվարի 27-ի թիվ 303-Ն որոշման հիշատակված կետում նշված է «2015թ. երրորդ եռամսյակ»: Ուստի,առաջարկում եմ Նախագծի 1-ին կետի 3-րդ ենթակետում  «առաջին» բառը փոխարինել «երրորդ» բառով:
	
1. Ընդունվել է
	
1. Նախագծում կատարվել է համապատասխան փոփոխություն:

	
	2. Նախագծի 1-ին կետի 8-րդ ենթակետով առաջարկվում է «45-րդ կետի 4-րդ սյունակում «2015թ. չորրորդ եռամսյակ» բառերը փոխարինել «2016թ. չորրորդ եռամսյակ» բառերով»: Հաշվի առնելով, որ փոփոխվում է միայն տարեթիվը, առաջարկում եմ սույն կետում մատնանշել միայն գործող և առաջարկվող տարեթվերը, հատկապես որ Նախագծում նման նախադեպ առկա է (տես, օրինակ, Նախագծի 1-ին կետի 10-րդ ենթակետը): Ուստի, Նախագծում միատեսակ մոտեցում ապահովելու նապատակով առաջարկում եմ Նախագծի 1-ին կետի 8-րդ ենթակետը շարադրել հետևյալ կերպ. «45-րդ կետի 4-րդ սյունակում «2015թ.» բառերը փոխարինել «2016թ.» բառերով»:
	2. Ընդունվել է 
	2. Նախագծում կատարվել են համապատասխան փոփոխություններ:

	
	3. Նախագծի 1-ին կետի 9-րդ ենթակետով առաջարկվում է «48-րդ կետի 4-րդ սյունակում «2015թ. չորրորդ եռամսյակ» բառերը փոխարինել «2016թ. չորրորդ եռամսյակ բառերով»: Նախ, տեղեկացնեմ, որ ՀՀ կառավարության 2014 թվականի փետրվարի 27-ի թիվ 303-Ն որոշման հիշատակված կետում նշված է «2014թ. չորրորդ եռամսյակ», և, երկրորդ՝ հիմք ընդունելով նախորդ ենթակետի կապակցությամբ արտահայտած դիրքորոշումը, առաջարկում եմ Նախագծի 1-ին կետի 9-րդ ենթակետը շարադրել հետևյալ կերպ. «48-րդ կետի 4-րդ սյունակում «2014թ.» բառերը փոխարինել «2016թ.» բառերով»: 
	3. Ընդունվել է մասնակի
	3. Նախագծի 1-ին կետի 9-րդ ենթակետը շարադրվել է նոր խմբագրությամբ:

	
	4. Միաժամանակ, հաշվի առնելով 2014թ. նոյեմբերի 17-ի «Հայաստանի Հանրապետության Կառավարության կառուցվածքի մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքով սահմանված իրավակարգավորումները, առաջարկում եմ ՀՀ կառավարության 2014 թվականի փետրվարի 27-ի թիվ 303-Ն որոշման 27-րդ, 30-րդ, 47-րդ, 52-րդ, 55-րդ, 58-րդ, 68-րդ, 81-86-րդ կետերի 5-րդ սյունակում «տարածքային կառավարման նախարարություն» բառերը բոլոր հոլովումներում փոխարինել «տարածքային կառավարման և արտակարգ իրավիճակների նախարարություն» բառերով՝ համապատասխան հոլովումներով:
	4. Ընդունվել է
	4. Նախագծում կատարվել են համապատասխան փոփոխություններ:

	ՀՀ էկոնոմիկայի նախարարություն 2015-08-24 թիվ 01/14.1.2/6614-15 գրություն

	Դիտողություններ և առաջարկություններ չկան:
	
	

	
ՀՀ ԿԱ ՀՀ Ոստիկանություն 
2015-08-21 թիվ  24/2499 գրություն
	
1. Հաշվի առնելով, որ Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշմամբ հաստատված հավելվածի 48-րդ կետով նախատեսված միջոցառումը կատարված է (ընդունվել է ՀՀ կառավարության 06.08.2015թ. նիստում), առաջարկվում է նախագծի 1-ին կետի 9-րդ ենթակետը շարադրել հետևյալ խմբագությամբ. «48-րդ կետի 4-րդ սյունակում «2014թ. չորրորդ եռամսյակ» բառերը փոխարինել «2015թ. երրորդ եռամսյակ» բառերով:
	
1. Ընդունվել է
	
1. Նախագծում կատարվել է համապատասխան փոփոխություն:

	
	2. Նախագծի 1-ին կետի 10-րդ ենթակետով գործող որոշման 60-րդ կետում կատարվող փոփոխությամբ առաջարկվում է ՀՀ քննչական կոմիտեն նախատեսել որպես առաջին կատարող:
	2. Ընդունվել է
	2. Նախագծում կատարվել է համապատասխան փոփոխություն:

	
ՀՀ գլխավոր դատախազություն  2015-08-25 թիվ  02/30/5821-15 գրություն
	
 1. Նախագծի 1-ին կետի 6-րդ ենթակետի համաձայն` Հայաստանի Հանրապետության կառավարության 2014 թվականի փետրվարի 27-ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» թիվ 303-Ն որոշման հավելվածի 36-րդ կետի («Ուսումնասիրել հարցաքննությունների տեսաձայնագրման առկա միջազգային փորձը և ներկայացնել առաջարկություն տեսաձայնագրման համակարգը Հայաստանի Հանրապետությունում ներդնելու նպատակահարմարության վերաբերյալ») 4-րդ սյունակում «2014» թիվը փոխարինել «2016» թվով: 5-րդ սյունակում «ՀՀ ԿԱ Ոստիկանություն» բառերը «ՀՀ Քննչական կոմիտե» բառերով: Նախ` 5-րդ սյունակում «ՀՀ Քննչական կոմիտե» բառերից հետո անհրաժեշտ է լրացնել «(համաձայնությամբ)» բառով, քանի որ «Քննչական կոմիտեի մասին» ՀՀ օրենքից հետևում է, որ այն գործադիր իշխանության մաս չի կազմում, մասնավորապես` օրենքի հիման վրա ստեղծված անկախ մարմին է, ինչն էլ նշանակում է, որ ՀՀ Կառավարությունը չի կարող իր որոշմամբ որևէ պարտականություն դնել քննչական կոմիտեի վրա:

	
1. Ընդունվել է
	
1. Նախագծում կատարվել է համապատասխան փոփոխություն:

	
	2. Հարցաքննությունների տեսաձայնագրման առկա միջազգային փորձի ուսումնասիրության և տեսաձայնագրման համակարգը Հայաստանի Հանրապետությունում ներդնելու նպատակահարմարության վերաբերյալ առաջարկություն ներկայացման համար ևս մեկ տարի տրամադրելն աննպատակահարմար է: Կարծում ենք, որ այս ոլորտում որևէ առաջընթաց ապահովելու և այս հարցի վերջնական ու ամբողջական լուծման, ինչպես նաև` կարգավորման համար ուղղակի անհրաժեշտ է հարցը քննարկել ՀՀ քրեական դատավարության նոր օրենսգրքի նախագիծը մշակելու համար ստեղծված աշխատանքային խմբի հետ և վերջնական արդյունքը` օրենսդրական նախաձեռնության տեսքով օրենքով սահմանված կարգով ներկայացնել ՀՀ Ազգային ժողովին` ՀՀ քրեական դատավարության նոր օրենսգրքի նախագծի հետ համատեղ քննարկելու համար:
Այս կապակցությամբ հարկ ենք համարում ընդգծել, որ ՀՀ գլխավոր դատախազությունն Արդարադատության նախարարությանն արդեն ներկայացրել է իր կողմից կատարված ուսումնասիրությունն ու դիրքորոշումը, հետևաբար` առաջարկում ենք, որ Նախագծի 1-ին կետի 6-րդ ենթակետում լրացում կատարել այն մասին, որ Կառավարության թիվ 303-Ն որոշման հավելվածի 36-րդ կետի 5-րդ սյունակից անհրաժեշտ է բացառել «ՀՀ գլխավոր դատախազություն (համաձայնությամբ)» բառերը, քանի որ, ինչպես արդեն նշեցինք, ՀՀ գլխավոր դատախազությունն արդեն ներկայացրել է իր ուսումնասիրության արդյունքները, որոնք կրկին ներկայացնում ենք ստորև, մասնավորապես. «(...) այս հարցում արտասահմանյան պետությունները միասնական մոտեցում չունեն, քանի որ առանձին պետություններում այս հարցը տարբեր կերպ է կարգավորվում: Հարցաքննությունների տեսաձայնագրությունը հատկապես լայն տարածում ունի Ամերիկայի Միացյալ Նահանգներում: Մի շարք նահանգներում (Կոլումբիա, Իլինոյս և այլն) բարձրագույն դատական ատյանները նախադեպ են սահմանել, որ ծանր կամ առանձնապես ծանր հանցագործություններով հարցաքննությունների տեսաձայնագրությունը պարտադիր է: Ընդհանուր առմամբ այստեղ այն մոտեցումն է գերակշռում, որ տեխնիկական ձեռքբերումների ներդրումը քրեական դատավարությունում նպաստում է քննության արդյունավետության բարձրացմանն ու դատավարությանը ներգրավված անձանց իրավունքների պաշտպանությանը, ինչն էլ հանգեցնում է նրան, որ հարցաքննությունների տեսաձայնագրման իմպերատիվ պահանջը լայն տարածում է ստանում բոլոր նահանգներում: Հատկանշական է, որ տեսաձայնագրման պահանջը գործում է նաև անգլոսաքսոնական իրավական ընտանիքի մաս կազմող մյուս խոշոր պետությունում՝ Մեծ Բրիտանիայում:
Սակայն, հարկ է նկատել, որ նման պահանջ առկա չէ եվրոպական պետությունների մեծ մասում, իսկ առանձին դեպքերում տեսաձայնագրումն իրականացվում է պրակտիկայի ուժով: Հարցաքննությունների տեսաձայնագրում չի կատարվում Ավստրիայում, Բելգիայում, Իսպանիայում, Նիդերլանդներում, Էստոնիայում, Գերմանիայում, իսկ Լիտվայում, Լատվիայում և Հունգարիայում կատարվում է միայն առանձին դեպքերում, որպես կանոն, բարդ գործերով կամ ծանր հանցագործություններով, Լեհաստանում կատարվում է, եթե վտանգ կա, որ 2-րդ անգամ հնարավոր չի լինի անձին հարցաքննել, Ֆրանսիայում հարցաքննության տեսաձայնագրումը պարտադիր է միայն անչափահասների գործերով, իսկ Իտալիայում՝ ձերբակալվածի դեպքում»:
	2. Չի ընդունվել
	2. Հայաստանի Հանրապետության կառավարության 2014 թվականի փետրվարի 27-ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» թիվ 303-Ն որոշման հավելվածի 36-րդ կետով («Ուսումնասիրել հարցաքննությունների տեսաձայնագրման առկա միջազգային փորձը և ներկայացնել առաջարկություն տեսաձայնագրման համակարգը Հայաստանի Հանրապետությունում ներդնելու նպատակահարմարության վերաբերյալ») նախատեսված միջոցառման հետ կապված աշխատանքները շարունակվելու են մինչև 2016 թվականի երրորդ եռամսյակը, որոնց ընթացքում Հայաստանի Հանրապետության գլխավոր դատախազության դերակատարությունը կարող է լինել դրական և արժեքավոր:

	
ՀՀ Կենտրոնական բանկ 2015-08-26 թիվ 15.1-06/0299-15 գրություն

	
Դիտողություններ և առաջարկություններ չկան:
	
	

	
ՀՀ պաշտպանության նախարարություն  2015-08-25 թիվ  
ՊՆ/510-1482 գրություն

	
Դիտողություններ և առաջարկություններ չկան:
	
	

	
ՀՀ ֆինանսների նախարարություն
2015-08-27 թիվ 
03/11-1/23344-15 գրություն
	
1. Առաջարկում ենք Նախագծի նախաբանում հղում կատարել «Իրավական ակտերի մասին» ՀՀ օրենքի 70-րդ հոդվածի համապատասխան մասերին:
	
1. Ընդունվել է
	
1. Նախագծում կատարվել է համապատասխան փոփոխություն:

	
	2. Նախագիծը Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշման գործող խմբագրությանը համապատասխանեցնելու նպատակով առաջարկում ենք՝
· 1-ին կետի 3-րդ ենթակետում «2015թ. առաջին եռամսյակ» բառերը փոխարինել «2015թ. երրորդ եռամսյակ» բառերով:
· 1-ին կետի 9-րդ ենթակետում «2015թ. չորրորդ եռամսյակ» բառերը փոխարինել «2014թ. չորրորդ եռամսյակ» բառերով:
	2. Ընդունվել է
	2. Նախագծում կատարվել են համապատասխան փոփոխություններ:

	
	3. Նախագծի 1-ին կետի 12-րդ ենթակետում «ՀՀ ԿԱ ոստիկանություն» բառերն անհրաժեշտ է փոխարինել «ՀՀ ԿԱ ՀՀ ոստիկանություն» բառերով:
	3. Ընդունվել է
	3. Նախագծում կատարվել է համապատասխան փոփոխություն:

	
ՀՀ ֆինանսների նախարարություն 2015-09-01 թիվ 
01/83-1/24030-15
	
1. Նախագծի 1-ին կետի 10-րդ ենթակետում «բառերով» բառից հետո ավելացնել «6-րդ սյունակում «ՀՀ պետական բյուջեով նախատեսել համապատասխան ֆինանսավորում» բառերը փոխարինել «Օրենքով չարգելված միջոցներ» բառերով» բառերը:
	
1. Ընդունվել է
	
1. Նախագծում կատարվել է համապատասխան փոփոխություն:

	
ՀՀ դատական դեպարտամենտ 2015-08-26 թիվ 
ԴԴ-ի-Ե-4774 գրություն

	
Դիտողություններ և առաջարկություններ չկան:
	
	

	
ՀՀ տարածքային կառավարման և արտակարգ իրավիճակների նախարարություն 2015-08-27 թիվ 1/7.2/12395-15 գրություն
	
Դիտողություններ և առաջարկություններ չկան:
	
	

	
ՀՀ քննչական կոմիտե 2015-09-25 թիվ 22/28-290-15 գրություն

	
1. «Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի / այսուհետ՝ Նախագիծ/  1-ին կետի 7-րդ ենթակետում առաջարկվում է՝ «43-րդ կետի 5-րդ կետում / ի դեպ, պետք է լինի սյունակում / ավելացնել «ՀՀ Քննչական կոմիտե» բառերը» հետևյալ հիմնավորմամբ, «… առաջարկվող փոփոխությունը պայմանավորված է նրանով, որ ստեղծվել է ՀՀ քննչական կոմիտեն, որի անմիջական լիազորությունների շրջանակներում է վերոգրյալ կետով ամրագրված գործողությունները:»: Հայաստանի Հանրապետության կառավարության 2014 թվականի փետրվարի 27-ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» թիվ 303-Ն որոշման հավելվածի 43-րդ կետի «Գործողությունը» վերնագրված սյունակում  նշված է. «Խոշտանգումների և այլ դաժան վերաբերմունքի արգելքի վերաբերյալ իրավապահ մարմինների աշխատողների, զինծառայողների, ինչպես նաև համապատասխան բուժանձնակազմի շրջանում պարբերական դասընթացների կազմակերպում»: ՀՀ քննչական կոմիտեի անմիջական լիազորությունների շրջանակներում   դասընթացների կազմակերպման գործողություններ ամրագրված չեն, իսկ  քննիչների վերապատրաստումն ու ուսումնառությունը /նաև դատավորների և դատախազների /  իրականացվում է Արդարադատության ակադեմիայում, որն արդեն իսկ ընդգրկված է վերոնշյալ սյունակում : Ուստի գտնում ենք , որ Նախագծի 1-ին կետի 7-րդ ենթակետը անհրաժեշտ  է հանել :

2. Նախագծի 1-ին կետի 6-րդ ենթակետում «ՀՀ Քննչական կոմիտե» բառերը փոխարինել  «ՀՀ քննչական կոմիտե» բառերով:
	
1. Ընդունվել է մասնակի:








































2. Ընդունվել է:
	
1. Առաջադրված դիրքորոշման  կապակցությամբ հարկ ենք համարում նշել, որ ՀՀ Սահմանադրության 17-րդ հոդվածի ուժով ոչ ոք չպետք է ենթարկվի խոշտանգումների, ինչպես նաև անմարդկային կամ նվաստացնող վերաբերմունքի կամ պատժի: Դրա դեմ պայքարի համակարգը չի կարող լինել արդյունավետ, եթե խնդրո առարկա հարցերի վերաբերյալ չիրականացվեն ինչպես հանրային իրազեկվածության մակարդակի պարբերական բարձրացում, այնպես էլ տարբեր թիրախային խմբերի պարբերական վերապատրաստումներ: Կարծում ենք, որ ՀՀ քննչական կոմիտեի, որպես նախաքննություն կատարող մարմնի, ներկայացուցիչների ներգրավումն այս գործընթացում էապես կբարձրացնի իրականացվող վերապատրաստումների արդյունավետությունը: 






















2. Նախագծում կատարվել է համապատասխան փոփոխություն:












